
 
 

08-02-2023 

Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara.  

 

Naalakkersuisunut apeqquteqaat: 

 

1) Ingerlatsivissuaq Royal Greenland tamakkiisumik inuiaqatigiinniit pigineqarpa, innuttaasut 

kalaallit piginnittuullutik? 

 

2) Suliffeqarfissuaq Royal Greenland, ulloq manna tikillugu, Kalaallit Nunaanni qitiusumik 

qullersaqarfeqannginnera ilumoorpa? 

 

3) Inuit qassit Royal Greenland ingerlatsiviup pisortaqatigiivini inissisimappat, nalunaarusiallu 

akuerisat kingulliit malillugit, akissarsiaat katikkaanni qanoq annertutigippat? 

 

4) Royal Greenland ingerlatsiviup pisortaqatigiivisa nalinginnaasumik akissarsiami saniatigut 2021-

imi “aggornersiassanik” (bonus) pissarsineranut suna tunngavigineqarpa, taakkualu katillugit 

qanoq annertugippat? 

a. Aalisartut kalaallit aamma piffissami tassani assingusumik aggornersiassanik (bonus) 

pissarsippat? 

 

5) Royal Greenland ingerlatsiviup pisortaqatigiivineersuni arlaat Kalaallit Nunaanni 

akileraartussaatitaalluni najugaqarpa, tassa pisortaqatigiivineersuni arlaannaalluunniit 

piginnittut nunaanni najugaqarpa akissarsiaminillu nunamut akileraartarluni? 

 

(Inatsisartunut ilaasortaq Lars Poulsen, Siumut) 

 

Tunngavilersuut: 

Inuiaqatigiinniit qinikkatut pisussaaffeqarpugut, inuiaqatigiit pingaaruteqaqqissaartutut pigisaasa 

inissisimaffianut apeqqusiinissaq. Royal Greenland ingerlatsivissuaq tassaavoq inuiaqatigiinniit 

pigineqartoq, inuiaqatigiillu pisassiissutaanniit aningaasarsiortuusoq, maannalu soorlulusooq politikkerluni 

oqaaseqarniartalersimasuusoq pillugu, apeqqusiinissaq pissusissamisoormat apeqqutinik 

ingerlatitseqqiivunga. 

Apeqqutigineqartut nutsersimaneri nalornissutigineqassappata kalaallisut allaqqasortaa 

aallaavigineqassaaq. Apeqqutigineqartut ullut suliffiusut qulit (10) iluanni akeqquneqarput. 


